
Abstract: In this article, through the concept of  «Physical development», 

thegeneral summation of the morphological and functional characteristics of the 

human organism in relation to each other and the description depending on genetic 

and external environmental factors is expressed. 

Key words: Children, adolescents, growth and development physiology, age 

characteristics. 

 

Болалар ва ўсмирлар организмининг жисмоний ривожланиши ва 

тайёргарлигининг оптимал даражада бўлиши – бу, белгиланган ҳаракатларни 

амалга оширишда жисмоний имкониятларнинг рўёбга оширилиши билан 

белгиланувчи ҳолат ҳисобланади.  

Шунингдек, болалар ва ўсмирларда мактаб ёшидаги давр жисмоний 

жиҳатдан барқарор ўсиш-ривожланиш билан тавсифланади ва айнан, ушбу 

физиологик ёш даврида ўқувчилар томонидан келгусида ҳар томонлама 

ривожланган шахс сифатида жисмоний-руҳий имкониятларини рўёбга ошириш 

учун асос ҳисобланувчи билимлар, кўникма–малакалар ўзлаштирилади1.  

Шундай қилиб, БССТ томонидан болаларнинг жисмоний ривожланиши 

масаласи бевосита уларнинг интеллектуал, эмоционал жиҳатдан ривожланиши 

билан боғлиқ бўлиб, ҳар бир жамият учун ижтимоий нуқтаи назардан устувор 

масала сифатида ўрин тутиши қайд қилинади2.  

Бошланғич синф ўқувчиларининг жисмоний фаоллик кўрсаткичларининг 

саломатликни сақлаш ва мустаҳкамлашга, интеллектуал фаоллик даражасига, 

умумий ҳолатда болалар ва ўсмирлар организмининг меъёрий ўсиш-

ривожланишига ижобий таъсир кўрсатиши кўплаб тадқиқотчилар томонидан 

тасдиқланган. 

Тадқиқотларда бошланғич синф ўқувчиларининг турли хил ўқув фанлари 

бўйича билимларни ўзлаштириш даражаси жисмоний ривожланиш ва 

тайёргарлик даражаси билан бевосита боғлиқлиги аниқланган.  

Ўз навбатида, бошланғич синф ўқувчиларида жисмоний фаоллик 

даражасининг юқори бўлиши бевосита, уларнинг белгиланган фанлар бўйича 

дарс юкламаларини ўзлаштириш даражасига ижобий таъсир кўрсатиши 

таъкидланади. 

Жисмоний ривожланиш ва тайёргарлик даражасига турли хил 
омилларнинг таъсири. Болаларнинг жисмоний ривожланишига генетик 

омиллар, иқлим-географик шароитлар, экологик омиллар, иқтисодий/ижтимоий 

омиллар, овқат рациони ва режими, ҳаракатлар фаоллиги кабилар сезиларли 

даражада таъсир кўрсатади.  

Жумладан, бошланғич синф ўқувчилари (7-11 ёш) организмида ҳаракатлар 

координацияси жадал ривожланиши қайд қилиниб, бунда жисмоний 
                                                             
1 Physical development in school-age children. The hospital for sick Children (Canada) // [Электронный ресурс]. Режим 

доступа: http://www.aboutkidshealth.ca/En/HealthAZ/DevelopmentalStages /SchoolAgeChildren/Pages/ Physical–

Development.aspx. Дата обращения: 02.12.2017 г.  

2 Child development // [Электронный ресурс]. Режим доступа: http://www.who.int/topics/child_development/en/ Дата 

обращения: 09.12.2017 г. 

тайёргарлик даражасига турмуш тарзи, экологик муҳит каби кўп сондаги 

омиллар таъсир кўрсатиши аниқланган. 

Айрим тадқиқотчилар томонидан болалар ва ўсмирларнинг жисмоний 

ривожланиши, жисмоний фаоллик даражаси саломатлик ҳолати кўплаб 

омилларга (ирсият, экология, турмуш тарзи, ижтимоий-маданий муҳит ва бошқ.) 

боғлиқлиги кўрсатиб ўтилган.  

Бизга маълумки, одам организми морфо-физиологик тизимларининг турли 

хил эндоген ва экзоген омиллар таъсирига нисбатан жавоб реакцияси бевосита, 

организмнинг физиологик ёшига боғлиқ соматотипологик тавсифлари билан 

белгиланади. Жумладан, болалар организмининг жисмоний ривожланиш 

кўрсаткичлари турли хил омиллар таъсири шароитида адаптацион 

имкониятларнинг мувафаққиятли тарзда амалга ошишининг ишонарли 

даражадаги маркери сифатида аҳамиятга эга ҳисобланади.  

Умумбиологик қонуниятлар асосида жисмоний ривожланиш даражаси 

ташқи муҳит омилларига бевосита боғлиқ ҳисобланади. Бунда болалар-ўсмирлар 

организмининг жисмоний ривожланиш кўрсаткичларини қайд қилиш асосида, 

уларнинг яшаш муҳитида қарор топган экологик омиллар таъсири билан боғлиқ 

ҳолатдаги саломатлик ҳолати, ўсаётган организмнинг ташқи муҳитга мослашиш 

механизмларига ойдинлик киритиш нуқтаи назаридан долзарб аҳамиятга эга 

ҳисобланади3. 

Ташқи муҳит омиллари жисмоний ривожланиш кўрсаткичларига ижобий 

ёки салбий йўналишда таъсир кўрсатиши мумкин. 

Бундан ташқари, бошланғич синф ўқувчиларининг жисмоний 

ривожланишига таъсир кўрсатувчи омиллар сифатида – турмуш тарзи, кун 

тартиби, овқатланиш режими, жисмоний тарбия ва меҳнат фаолияти, таълим 

муҳити, ўқув жараённинг ташкил қилиниши кабилар кўрсатиб ўтилади.  

Айрим тадқиқотчилар томонидан мактаб ўқувчиларининг жисмоний 

ривожланиши ва тайёргарлиги даражасига таъсир кўрсатувчи омиллар умумий 

ҳолатда таснифланган. 

Эндоген омилларнинг болаларнинг жисмоний ривожланиш ва 

тайёргарлик даражасига таъсири. Одам организмида асосий антропометрик 

кўрсаткичлар, жумладан тана вазни ва бўй узунлиги – генетик омиллар 

таъсирида ривожланувчи кўрсаткичлар ҳисобланиб, оптимал шароитда 

генларнинг фенотипда максимал даражадаги таъсири қайд қилинади.  

Одам онтогенезида 7-10 ёш (ўрта болалик даври) мактабда таълим олиш 

даврига тўғри келади ва организмнинг жадал ўсиш-ривожланиши билан 

тавсифланади. Бу даврда жисмоний ривожланиш, асаб тизимининг 

ривожланиши интенсив амалга ошиб, ички омиллар (ирсият, гормонлар ва 

                                                             
3 Михайлова Л.А. Чеснокова Л.Л. Мальцева Е.А. Антропометрические показатели детей препубертатного 

возраста промышленного города // Современные проблемы науки и образования. – 2016. – №6. Режим доступа: 

http://www.science–education.ru/ru/article/view?id=25473 Дата обращения: 27.07.2018 г.  

бошқ.) ва ташқи омиллар организмнинг жисмоний ривожланишига кучли таъсир 

кўрсатади4.  

Бошланғич синф ўқувчиларида физиологик ёш хусусиятларига боғлиқ 

ҳолатда, таянч-ҳаракатланиш аппарати, асаб тизими (олий асаб фаолияти), нафас 

олиш тизимининг анатомик-функционал кўрсаткичлари ўзига хос қийматларга 

эга ҳисобланади.  

Жумладан ушбу ёш даврида таянч-ҳаракатланиш аппаратининг жадал 

ривожланиши қайд қилиниб, жисмоний фаоллик даражаси оптимал бўлиши 

бевосита, қад–қоматнинг тўғри шаклланиши, ясси оёқлилик каби патологик 

ўзгаришлар ривожланишининг олдини олади. Шунингдек, юқорида 

таъкидланганидек, бошланғич синф ўқувчиларининг жисмоний ривожланиш 

даражаси, ҳаракатлар фаоллигининг оптимал даражада бўлиши уларнинг ақлий-

руҳий жиҳатдан мақсадга мувофиқ шаклланиши, ривожланишида муҳим 

аҳамиятга эгалиги кўплаб тадқиқотларда тасдиқланган.  

Бошланғич мактаб ўқувчиларининг физиологик ёши биологик ўсиш-

ривожаниш нуқтаи назаридан мураккаб босқичлардан бири бўлиб, айнан ушбу 

даврда организм онтогенезида сезиларли жисмоний ва руҳий ўзгаришлар амалга 

ошади, ўз навбатида бу даврда саломатлик ҳолатидаги мувозанатни таъминлаш 

муҳим аҳамиятга эга ҳисобланади. 

Онтогенез нуқтаи назаридан, болалар организми ички/ташқи муҳит 

омиллари таъсирига нисбатан руҳий-физиологик адаптация механизмлари жадал 

амалга ошиши ва организмнинг янги функционал даражага кўтарилиши 

йўналишида ўсиш-ривожланиши хос хусусият ҳисобланади. Айниқса, болалик 

даврининг якуний қисмида жинсий жиҳатдан етилиш жараёни кучайиши билан 

боғлиқ ҳолатда, организмда нейрогуморал ва гормонал регуляция механизмлари 

фаоллашади, ўз навбатида ички/ташқи омиллар таъсирига мослашиш 

имкониятлари ўзгариши қайд қилинади. 

Ўз навбатида, болалар ва ўсмирлар организмида амалга ошувчи физиологик 

нейрогуморал ўзгаришларнинг бузилиши бевосита, организмнинг адаптацион 

имкониятлари кескин сусайишига олиб келиши мумкинлии қайд қилинган. 

Одам организмининг ички муҳити (жумладан, нейроэндокрин тизимнинг 

ҳолати) ва ташқи экологик муҳит омиллари жисмоний ривожланиш 

кўрсаткичларига сезиларли даражада таъсир кўрсатади.  

Одам организмининг онтогенез давомида физиологик ёшига боғлиқ ўсиш–

ривожланиш жараёнини ўрганиш назарий/амалий жиҳатдан долзарб аҳамиятга 

эга бўлиб, жисмоний ривожланиш кўрсаткичлари асосида аҳолининг саломатлик 

ҳолатини объектив баҳолаш имконини беради.  

Айниқса болалик даврида организмнинг морфо-функционал ривожланиш 

даражаси яққол ифодаланиб, антропометрик кўрсаткичларни қайд қилиш ва 

                                                             
4 Physical Development: Age 7–11 // [Электронный ресурс]. Режим доступа: https://www.cliffsnotes.com/study-

guides/psychology/development-psychology/physical-cognitive-development-age-711/physical-development-age-711 

Дата обращения: 09.12.2017 г. 

таҳлил қилиш асосида тиббий-педагогик ва ижтимоий нуқтаи назардан стандарт 

меъёрларни оқилона тавсифда ишлаб чиқиш имконияти юзага келади.  

Шунингдек, болалар организмининг антропометрик кўрсаткичлари 

қийматлари этник мансублигига (геном) ҳам боғлиқлиги қайд қилинган. 

Болалар ва ўсмирлар организмида жисмоний ривожланиш биологик 

қонуният асосида, нисбатан юқори темпда кечади ва гетерохрон тавсифга 

эгалиги билан ажралиб туради, ўз навбатида жисмоний ривожланиш 

кўрсаткичлари асосида организмнинг ўсиш-ривожланиш даражасини баҳолашни 

амалга ошириш мумкин. Шунингдек, урбанизация, миграция, акселерация 

масалалари билан боғлиқ ҳолатда болалар ва ўсмирлар организмининг янги 

муҳит шароитларига мослашиш механизмларини ўрганиш нуқтаи назаридан ҳам 

жисмоний ривожланиш масаласини тадқиқ қилиш долзарб масала ҳисобланади. 

